
Meskhetarren 
patu hitsa 

Egun hauetako kasetetan, Meskheta-
rrak aipatzen dira. Behin eta berriz sa-
rraskituak izan direlako, jakina. Bestela, 
nork lekike ezer Kaukasoko herri ho-
rretaz? 

Mendialdean bizi direlarik (zirelarik 
esatea zehatzago litzateke), haiek ere zati-
turik daude. Armeniarren antzera, «sovie-
tarrak» dira Iparraldekoak gaur (sovieta-
rrek ontzat eman baitute XIX. mendean 
kzarrek burututako okupazioa); eta He-
goaldekoak. «turkiarrak». Goitik jota 
garai hartan 500.000 agian. Gutxiegi, 
beraz, bizi garen munduan kontutan har-
tuak izateko. Txiroak dira, bestalde, anal-
fabetoak... 

Izan, Meskhetarrak georgiarrak dira 
jatorrian; eta gehienak Georgiako Errepu-
blikan bizi ziren 1944ra arte. Hizkuntza 
galdua dute (orain turkieraz mintzo dira); 
eta erlijioa ere aldatua dute; islamdarrak 
dira, georgiarrak kristauak direlarik. 

Oraindik larriago Turkiako mugan 
bizi dira, Moskun sekulako beldurra 
sortuz. 

Mundu-gerratean, eta alemanak Mesk-
heterrian sekuta sartu ez arren, muga 
hura enkas «gotortzea» erabaki zuen Sta-
linek. Eta kolpez, 1944ko azaroaren 
15an, Meskhetar guztiak detenitu, eta 
guztiak batera deportatu zituen; Kazak-
hastan-en eta Uzbekistan-en sakabanatuz. 
Bidaian bertan, berrogeitahamar bat mila 
hil ziren, gosez eta hotzez. 

«Garbiketak», denak ikutu zituen: bai 
Meskhetarrak, bai armeniar «khems-
hili»tarrak, bai turkmeniarrak, bai tur-
kiartutako kurdo batzu, bai karapapakta-
rrak, eta bai inguru hartan «turkiar» ku-
tsua zuen jenderri guztia. 

Geroztik deserrian bizi da Meskhetar 
herri osoa; eta sorterrira itzultzeko saio 
guztiek, Moskuren ezezko borobila jasan 
dute. 

45 urtez 200.000 lagun deportaturik! 
Eta orain, hildako batzu, 

Zer axola mundu «demokratiko» honi? 

O a Kissinger anun-
ciando al mundo que 
ibamos a asesinar a 
Allende en Chile 




